
路尾的話 
三月 27 日楊耀弘牧師的感謝與祝福 

（ㄧ）感謝的話 
（二）勉勵的話 
１著擒住福音 
「兄弟啊，我互恁知我前所傳互恁的福音，恁所承受，所倚靠來徛在的，恁若執

守我所傳互恁福音的道理，也呣是空空信，就對此個得救。因為我所受來傳互恁

的；第一，就是基督為著咱的罪死，照聖經所記載，閣有埋葬，第三日復活，也

照聖經所記載。」（歌林多前十五１～４） 
「所以；給咱的主做干證莫得掠做見誚，也莫得掠我做主的囚犯來見誚；著照上

帝的權能，為著福音相及受苦。伊救咱，用聖的召召咱，呣是照咱的行做，是照

伊家己的旨意及恩典；此個恩典就是永世代的代先，佇基督耶穌賞賜咱的，若是

現今對咱的救主基督耶穌的顯現來表明的。伊已經廢無死，閣對福音，互活命及

不會敗壞的攏顯明。我為著此個受設立做宣傳的，做使徒，做教師。為著此個緣

故，我也受諸個艱苦。若是我無掠做見誚；因為我識我所信的，也深信伊會保守

我所交託伊的，到佇彼日。」你對我所聽見許個端正的話的模樣，著用佇基督耶

穌的信及仁愛，來執守伊。所交託你的好事，你著倚靠惦佇咱的聖神來顧守伊。」

（提摩太後一８～１４） 
２著持住永活 
「獨獨你屬上帝的人啊，著閃避諸個，來追趇（jip）義、敬虔、信、仁愛、吞慄、

溫柔。著爭戰信的好爭戰，將永活擒住住。你的受召就是為著此個，你也曾承認

好的志願佇多多干證的人的面前。」（提摩太前六１１～１２） 
「我已經爭戰好的爭戰，已經盡跑走的路站，已經守所信的道理。今了後，有義

的冕旒給我備辦下啲，就是主做公義的審判司佇彼日欲互我；呣若互我，也欲互

見若欣慕伊顯現的人。」（提摩太後四７～８） 
３佇信做大丈夫 
「恁著警醒，徛在佇信，做大丈夫，做勇健。恁凡事著佇仁愛來行。」（歌林多

前十六１３～１４） 
４著彼此同心 
「所以我惦佇主做囚犯的勸恁；行代誌著合佇所受的召。凡是謙遜、溫柔用吞慄，

佇仁愛相寬容，用和平相結聯，致意守聖神所賞賜的合一。」（以弗所四１～３）

「所以，若佇基督有甚麼勸勉，抑是甚麼仁愛的安慰，抑是有聖神的甚麼交通，

抑是有什麼慈悲憐憫，恁著互我的歡喜充滿，就是同心志，同仁愛，心神和合，

心志專一。凡事莫得為著結黨，抑是為著空空的榮光來做；獨獨大家用謙遜的心，

看別人卡贏佇本身。恁逐人莫得顧家己的事，也著顧別人的事。恁著有基督耶穌

的心做心」。（腓立比二１～５） 
 



５著盡力做主的工 
「時猶（láu）是日時，咱著做差我者的工；冥時欲到，彼霎（hit tiáp）就無人會

做工。」（約翰九４） 
「所以，我所疼的兄弟啊，恁著堅固，無搖泏，常常盡力佇主的工；因為知恁著

磨佇主的呣是空空。」（哥林多前十五５８） 
６著儆醒祈禱 
「若是萬事的結局近啦。所以，著自在，節制來祈禱。第一要緊，大家著切切相

疼，因為疼是遮蓋多多罪過。大家相接待，莫得耦耦唸。逐人照所受的恩賜相服

事，做上帝百般恩典的管家。若有宣講的，著親像宣講上帝的詔命；有相服事的，

著親像用上帝所賞賜的力，互上帝對耶穌基督佇萬事會得著榮光。伊有榮光、有

權能，到代代無息。阿們！」（彼得前四７～１１） 
（三）我意愛的經文 
「以色列阿！你著聽！耶和華咱的上帝是獨一的耶和華。你著盡心、盡性、盡力

疼耶和華你的上帝。」（申命記六４～５） 
「人啊，伊曾指示你甚麼是好。耶和華愛你甚麼？獨獨愛你行公義，心存憐憫，

謙卑及你的上帝相及行。」（彌迦六８） 
「因為上帝將獨生子白白賞賜世間，互見若信伊的人，不會沉淪，會得著永活，

伊疼世間到按呢。」（約翰三１６） 
「耶穌給伊講：我就是路、真理、是活命；若無對我，就無人就近父。」（約翰

十四６） 
「主講：我既然是活者：萬腳頭窩欲跪我；萬嘴舌欲謳咾上帝。按呢，咱逐人欲

排列家己的事佇上帝的面前。所以，咱莫得閤相擬義，恁寧可著定著意思莫得用

互人跋倒抑是塞礙的物下佇兄弟的面前。我知，也佇主耶穌深信，物本無一項是

粗俗；獨獨人若掠甚麼做粗俗，就彼項物佇彼人是做粗俗。」（羅馬十四１１～

１４） 
（四）祝福的話 
「願耶和華賜福你，保護你。願耶和華互伊的面的光照你，施恩互你。願耶和華

歡喜的面看你，賞賜你平安。按呢他們欲用我的名下佇以色列人的頂面；我也欲

賜福他們。」（民數記六２４～２７） 
「上帝會行做搬過佇咱一切所求所想的，就是照伊所運行佇咱的權能。願佇教

會，及佇基督耶穌，榮光歸伊到萬世，代代無息。阿們」（以弗所三２０～２１） 
「願平安，及仁愛、含（hâm）信，對父上帝及主耶穌基督到佇眾兄弟！閣見若

用不會敗壞的疼來疼咱的主耶穌基督的，願恩典及他們眾人相及佇啲！」（以弗

所六２３～２４） 


